«Интауголь» шахта уджалӧ колана режимын.

Та йылысь Инта администрацияса юрнуӧдысь Павел Смирнов висьталіс Коми Республикалӧн Веськӧдлан котырса Веськӧдлысь Владимир Тукмаковлы телефон пыр сёрнитігӧн.

«Талун асывсянь меным воис сводка из шом перйӧм да ыстӧм кузя, татшӧм сводкасӧ ме кык во нин эг аддзывлі. Суткиӧн Череповецӧ лои ыстӧма сизим тоннаысь унджык отсев, а ДКОМ [гырысь фракцияа из шом марка] — тайӧ мӧд прӧдукт, мый артмӧ миян из шомысь, ыстӧма 7 сюрс тоннаысь унджык. Суткиӧн перйӧма 8 сюрс гӧгӧр - тайӧ зэв ыджыд петкӧдлас», - висьталіс Интаса мэр.

П.Смирнов эскӧдіс, горнякъяслы удждонсӧ августысь мынтасны ас кадӧ — кӧч тӧлысь 30 лунӧ. Такӧд тшӧтш, кольӧ мытшӧд отпускнӧйяс мынтӧмкӧд — уджйӧзыс 24 миллион гӧгӧр шайт. Сьӧмсӧ кӧсйӧны босьтны шахталы воӧм сьӧмысь.

«Шахта уджалӧн штатнӧй режимын, некод оз шӧйӧвош, оз лэдзчысь, оз вошты лача. Чайта, предприятие вылын ставыс лоӧ бур. Из шом перйӧны да ыстӧны, сідзкӧ, сыысь воас сьӧм, мый мунас удждон мынтӧм вылӧ», - кывкӧрталіс Павел Смирнов.

В.Тукмаков корис В.Смирновӧс предприятие вылын серпас бӧрся видзӧдны аслыс. Предприятиелысь уджсӧ водзӧ вылӧ зумыдмӧдӧм серти кутасны видлавны торйӧн, республиканскӧй веськӧдлан котырлӧн планируйтӧм заседаниеса помшуӧмъяс серти.
